
 

 

 



 

 

 

 

κοινὸς μὲν οὖν λόγος ἐστίν, ὅτι πάντα τὰ κατὰ φύσιν ἢ νόμον ἢ ἔθος ἢ τέχνην ἢ 

ὀνόματα ἢ χρόνον βλεπόμενα ἀγαθά, τὰ δὲ ἐναντία τούτοις πονηρὰ καὶ 

ἀλυσιτελῆ.  

Ὀνειροκριτικά 

 

 

 

 

πίνειν ὕδωρ ψυχρὸν ἀγαθὸν πᾶσι· θερμὸν δὲ ὕδωρ νόσους ἢ ἀπραξίας σημαίνει 

πᾶσι, χωρὶς τῶν ἔθος ἐχόντων θερμοποτεῖν· οὐ γὰρ κατὰ φύσιν ἔχει τὸ θερμὸν 

ὕδωρ. 

Ὀνειροκριτικά  

 



 

 

 

σῦκα δὲ κατὰ μὲν τὴν ὥραν τὴν ἰδίαν ἀγαθά, (καὶ τούτων τὰ λευκὰ ἡδίονα τῶν 

μελάνων), παρὰ δὲ τὸν καιρὸν φαινόμενα, συκοφαντίας καὶ ἐπηρείας 

προαγορεύει· ‘συκάζειν’ γὰρ καὶ τὸ ἐπηρεάζειν ἔλεγον οἱ παλαιοί. 

Ὀνειροκριτικά 

 
 

 

Ἄρτεμις τοῖς φοβουμένοις ἀγαθή· διὰ γὰρ τὸ ἀρτεμές, ὅπερ ἐστὶν ὑγιές, 

ἀφόβους αὐτοὺς διαφυλάττει. 

Ὀνειροκριτικά  

 

 
 

 

 

οἷον ἔδοξέ τις τὴν μητέρα τύπτειν. ἦν μὲν οὖν παράνομον, ἀλλ’ οὐδὲν ἧττον 

ἐλυσιτέλησεν αὐτῷ, ἐπειδὴ κεραμεὺς ἔτυχεν ὤν· μητέρα δὲ τὴν γῆν καλοῦμεν, 

ἣν ὁ κεραμεὺς τύπτων ἐργάζεται. τοιγαροῦν εἰργάσατο πολλά. 

Ὀνειροκριτικά  



 

 

 

 

 

 

μέμνησο δὲ ὅτι μεῖζον ἔθος μικροτέρου κρατεῖ. ὡς Ἀριστείδης ὁ νομικός, καίτοι 

ἔθος ἔχων ἐν λευκοῖς προϊέναι, νοσῶν ἔδοξε λευκὰ φορεῖν ἱμάτια, καὶ οὐδὲν 

ἀπώνατο τοῦ ἔθους· οὐ γὰρ εἰς μακρὰν ἀπέθανεν· ἦν γὰρ μεῖζον ἔθος τὸ 

ἐπεῖγον, καθ’ ὃ οἱ νεκροὶ ἐν λευκοῖς ἐκφέρονται.  

Ὀνειροκριτικά 

 

 



 

 

καὶ τῶν τεχνῶν δὲ αἱ δυνάμεις ὅμοιαι, καὶ εἰ τῇ ἐνεργείᾳ εἶεν ἀνόμοιοι, εἰς 

ταὐτὸν ἀποβαίνουσιν. ὡς Ἀπολλωνίδης ὁ χειρουργός, ὁμηρίζειν νομίσας καὶ 

πολλοὺς τιτρώσκειν, πολλοὺς ἐχείρισε. καὶ γὰρ οἱ ὁμηρισταὶ τιτρώσκουσι μὲν 

καὶ αἱμάσσουσιν, ἀλλ’ οὐκ ἀποκτεῖναί γε βούλονται· οὕτω δὲ καὶ ὁ χειρουργός.  

Ὀνειροκριτικά  

